
ტესტი ისტორიაში

ერთიანი ეროვნული გამოცდები 

ივლისი, 2024

შემდეგ გვერდზე გადასასვლელად და უკან დასაბრუნებლად  
შეგიძლიათ გამოიყენოთ კლავიატურაზე არსებული ღილაკები 

ი ნსტ რ უქცი ა

თქვენ წინაშეა საგამოცდო ტესტის ელექტრონული ბუკლეტი. 

ყურადღებით გაეცანით ტესტის ყოველი დავალების ინსტრუქციას, კარგად გაიაზრეთ თითოეული დავალების მოთხოვნა და შემდეგ დაიწყეთ მუშაობა. 

ტესტის მაქსიმალური ქულაა  60.

ტესტზე სამუშაოდ გეძლევათ 2  საათი და 40 წუთი.

გისურვებთ წარმატებას!

 III ვარიანტი

ინსტრუქცია დავალებებისათვის № 1-35.     

თითოეულ კითხვაზე მოცემულია ოთხი სავარაუდო პასუხი. მათგან მხოლოდ ერთია სწორი. თქვენ 

მიერ არჩეული პასუხის მონიშვნის ერთადერთი გზა პასუხების ფურცელზე სათანადო უჯრაში X 

ნიშნის დასმაა. არც ერთი სხვა აღნიშვნა, ჰორიზონტალური თუ ვერტიკალური ხაზები, შემოხაზვა და 

ა.შ. ელექტრონული პროგრამის მიერ არ აღიქმება. თუ გსურთ პასუხების ფურცელზე მონიშნული 

პასუხის გადასწორება, მთლიანად გააფერადეთ უჯრა, რომელშიც დასვით X ნიშანი და შემდეგ 

მონიშნეთ პასუხის ახალი ვარიანტი (დასვით X ნიშანი ახალ უჯრაში). შეუძლებელია, ხელმეორედ 

აირჩიოთ ის პასუხი, რომელიც გადაასწორეთ. თითოეული დავალება 1 ქულით ფასდება. 

(1) 1. რა უკავშირდება ფარაონ თუტმოს (თოტმეს) III-ის მოღვაწეობას?  

 

ა) ნილოსისა და წითელი ზღვის დამაკავშირებელი არხის გაჭრა და მანამდე არსებული საირიგაციო 

სისტემის აღდგენა; 

ბ) ლაშქრობების მოწყობა აზიაში და ეგვიპტის სამეფოს გავლენის განსაკუთრებული გავრცელება; 

გ) სამხედრო რეფორმის გატარებით ჯარის გაძლიერება და ზღვის ხალხების შემოსევების საბოლოოდ 

აღკვეთა; 

დ) ნუბიაში ოქროს საბადოების აღმოჩენის შემდეგ სახელმწიფოს ეკონომიკის გაძლიერება და ახალი 

დედაქალაქის თებეს მშენებლობა. 

(1) 2. რომელი სახელმწიფოს მეფე იყო ტიგლათფილესერ (ტიგლათფალასარ) III?  

 

ა) ურარტუს; 

ბ) სპარსეთის; 

გ) ელამის; 

დ) ასურეთის. 

(1) 3. რამ განაპირობა საბოლოოდ ბაბილონის სამეფოს დაცემა?  

 

ა) ანატოლიაში დაწყებულმა შინაომმა; 

ბ) სემიტური ტომების აჯანყებამ; 

გ) ფრიგიელების შემოსევებმა; 

დ) აქემენიანთა დაპყრობებმა. 

(1) 4. რომელი ინფორმაციაა მართებული დიაოხისა და მეზობელი სახელმწიფოს ურთიერთობის 

შესახებ? 

 

ა) ასურეთის მეფეებმა სინაქერიბ I-მა და აშურუბალიტმა ხანგრძლივი ბრძოლის მიუხედავად მაინც ვერ 

მოახერხეს დიაოხის საბოლოო დამორჩილება; 

ბ) ურარტუს მეფეებმა მენუამ და არგიშთი I-მა რამდენჯერმე წარმატებით ილაშქრეს დიაოხის 

წინააღმდეგ; 

გ) მიდიის მეფეებმა კიროს დიდმა და ქსერქსე I-მა დაამარცხეს დიაოხი და ყოველწლიური ხარკი 

დააკისრეს; 

დ) ხეთების მეფეებმა ლაბარნამ და მურსილ I-მა ხანგრძლივი ომების შემდეგ დიაოხი მთლიანად 

გაანადგურეს. 

(1) 5. რომელი ინფორმაციაა მართებული აქემენიანთა სახელმწიფოს შესახებ?  

 

ა) უდიდეს როლს თამაშობდნენ დერვიშები, რომლებიც უმაღლეს ფენას წარმოადგენდნენ, დიდ ქონებას 

ფლობდნენ და ამავე დროს სატრაპიებსაც განაგებდნენ; 

ბ) მრავალეროვანი სახელმწიფოს მართვისთვის აუცილებელი იყო საქმის წარმოების ერთიანი ენის 

არსებობა და ამ როლს შუმერული ენის ე. წ. მიდიური დიალექტი ასრულებდა; 

გ) მნიშვნელოვანი იყო ათი ათასი მეომრისგან შემდგარი ე. წ. უკვდავთა სამხედრო შენაერთი, რომელიც 

მეფის გვარდიას, პირად დაცვას წარმოადგენდა; 

დ) მიუხედავად მანიქეველობის გავრცელებისა, რომლის მთავარი ღვთაებაც მზე იყო, პარალელურად 

არსებობდა სხვა ადგილობრივი კერპებიც. 

(1) 6. რომელი პოლისის მცხოვრებთა ნაწილს წარმოადგენდნენ ჰილოტები და პერიეკები?  

 

ა) მილეტის; 

ბ) ათენის; 

გ) სირაკუზის; 

დ) სპარტის. 

(1) 7. რა იყო ძვ. წ. 479 წელს პლატეასთან გამართული ბრძოლის შედეგი?  

 

ა) ილირიელთა გამარჯვება ბერძნებზე; 

ბ) ბერძენთა მიერ სპარსელების დამარცხება; 

გ) სპარსელების გამარჯვება მაკედონელებზე; 

დ) მაკედონელთა მიერ ილირიელების დამარცხება. 

(1) 8. რომელი მსჯელობაა მართებული ალკიბიადეს შესახებ?  

 

ა) შეიმუშავა ატიკაში შეჭრის გეგმა, თუმცა ბრძოლის ველზე განცდილი მარცხის გამო დააპატიმრეს. 

შეძლო საპყრობილედან გაქცევა და თავი კორინთოს შეაფარა; 

ბ) პელოპონესის ომის დროს ათენის ფლოტის სარდალი იყო, თუმცა პერიკლესთან პირადი 

კონფლიქტის გამო ქალაქი დატოვა და სპარსეთში გაიხიზნა; 

გ) მისი ინიციატივით ათენელებმა ექსპედიცია გაგზავნეს სიცილიაზე, თუმცა თავად მას ცილი დასწამეს 

და იძულებული გახდა სპარტაში გაქცეულიყო; 

დ) არეოპაგის გადაწყვეტილებით სათავეში ჩაუდგა ათენის დაცვას, მაგრამ ქალაქის დაცემის შემდეგ 

იტალიაში გაიქცა და სიცილიაზე დაიმალა. 

(1) 9. ალექსანდრე მაკედონელის სახელმწიფოს დაშლის შემდეგ სად დამკვიდრდა ერთ-ერთი 

დიადოქოსი - პტოლემაიოსი?  

 

ა) პართიაში; 

ბ) მესოპოტამიაში; 

გ) ეგვიპტეში; 

დ) ფრიგიაში. 

(1) 10. რომელი ინფორმაციაა მართებული ქუჯის შესახებ?  

 

ა) მესხეთის, ანუ სამხრეთ საქართველოს, გამგებელი იყო, რომელმაც მხარი დაუჭირა ფარნავაზის 

აჯანყებას აზონის წინააღმდეგ; 

ბ) მცხეთის მამასახლისის მიერ იყო დანიშნული არგვეთის, ანუ იმერეთის, გამგებლად და მხარი 

დაუჭირა ფარნავაზს სელევკიდების წინააღმდეგ ბრძოლაში; 

გ) ფარნავაზის თანამებრძოლი იყო აზონის წინააღმდეგ ბრძოლაში და გამარჯვების შემდეგ გახდა შიდა 

ქართლის სპასპეტი; 

დ) დასავლეთ საქართველოს, ანუ ეგრისის, მმართველი იყო, რომელიც ფარნავაზს დაეხმარა აზონის 

წინააღმდეგ ბრძოლაში. 

(1) 11. ვინ იყო ძველი რომის უკანასკნელი მეფე?  

 

ა) ნუმა პომპილიუსი; 

ბ) პიროსი; 

გ) მუციუს სცევოლა; 

დ) ტარკვინიუსი. 

(1) 12. რომელი ინფორმაციაა  მართებული სპარტაკის შესახებ?  

 

ა) რომის ისტორიაში მონათა ყველაზე დიდ აჯანყებას ხელმძღვანელობდა; 

ბ) რომის სამხედრო ფლოტის ყველაზე ცნობილი მეთაური იყო; 

გ) პირველი სახალხო ტრიბუნი იყო რომის რესპუბლიკის ისტორიაში; 

დ) ერთადერთი პლებეი იყო რომის ისტორიაში, რომელიც კონსული გახდა. 

(1) 13. რომელი ინფორმაციაა მართებული ქართლის მეფის ფარსმან ქველის შესახებ?  

 

ა) აღმოსავლეთის პროვინციების მონახულებისას იმპერატორმა ტრაიანემ თავისთან იხმო და მეფეც 

მალევე ეახლა; 

ბ) რომში ჩავიდა იმპერატორ კლავდიუსის მიწვევით, სადაც დიდი პატივით მიიღეს და პანთეონში 

მსხვერპლის შეწირვის ნებაც მისცეს; 

გ) იმპერატორ ვესპასიანეს მიწვევაზე უარი შეუთვალა, სამაგიეროდ საჩუქრები გაუგზავნა; 

დ) მცირე აზიაში მყოფმა იმპერატორმა ადრიანემ ის თავისთან მიიწვია, თუმცა ფარსმანი არ ეახლა. 

(1) 14. რომელი ქართული ტაძრის კედელზეა საქართველოს ტერიტორიაზე არსებული ერთ-ერთი 

უძველესი ასომთავრული წარწერა ირანის შაჰის პეროზის მოხსენიებით?  

 

ა) ატენის; 

ბ) ბოლნისის; 

გ) გერგეტის; 

დ) დმანისის. 

(1) 15. სად გამართა ვახტანგ გორგასალმა თავისი უკანასკნელი ბრძოლა?  

 

ა) ჰერეთში; 

ბ) ბაზალეთში; 

გ) სამგორში; 

დ) ჯავახეთში. 

(1) 16. რომელი ინფორმაციაა მართებული ლაზიკის, ანუ ეგრისის, პატრიკიოსის სერგი ბარნუკის ძის 

შესახებ?  

 

ა) არაბებს უჭერდა მხარს, მაგრამ მას შემდეგ, რაც ამ უკანასკნელებმა რელიგიური პოლიტიკა 

გაამკაცრეს, კვლავ ბიზანტიის მოკავშირე გახდა; 

ბ) ბიზანტიელებს აუჯანყდა და მათ საპირისპიროდ დასავლეთ საქართველოში არაბები გადაიყვანა; 

გ) ირანელთა მოკავშირე იყო, თუმცა შემდგომ რეალურად შეაფასა ძალთა განლაგება და ბიზანტიის 

წინააღმდეგ ბრძოლა გადაიფიქრა; 

დ) ბიზანტიელთა ბატონობით უკმაყოფილომ აჯანყება დაიწყო და დახმარებისათვის ბიზანტიის 

მეტოქე ირანს დაუკავშირდა. 

(1) 17. რომელი ფაქტია მართებული ბიზანტიის იმპერიის შესახებ?  

 

ა) სელჩუკთა სულთანმა ალფ არსლანმა მანასკერტის ბრძოლაში ბიზანტიელები დაამარცხა და 

იმპერატორი დაატყვევა;  

ბ) ოსმალეთის სულთანმა სულეიმან I-მა ნიკოპოლის ბრძოლაში ბიზანტიელებზე გაიმარჯვა და 

კონსტანტინოპოლი აიღო; 

გ) ბიზანტიის იმპერატორმა იუსტინიანე I-მა ადრიანოპოლის ბრძოლაში ბულგარელები დაამარცხა, 

ხოლო მათი მეფე სიკვდილით დასაჯა; 

დ) თემურ ლენგმა ანგორის ბრძოლაში ბიზანტიელებზე გადამწყვეტი გამარჯვება მოიპოვა და მათ 

მცირე აზიის დათმობა აიძულა.   

(1) 18. რომელი ფაქტი უკავშირდება რომის პაპ ურბან II-ს?  

 

ა) ტრიენტის კრების მოწვევა და კონტრრეფორმაციის წამოწყება; 

ბ) ევროპელთათვის ჯვაროსნული ლაშქრობისაკენ მოწოდება; 

გ) ჰუნების ბელად ატილასთან შეხვედრა და რომის გადარჩენა; 

დ) ევროპაში ანტიოსმალური კოალიციის შექმნის მცდელობა. 

(1) 19. საქართველოს რომელი მეფის მმართველობის პერიოდში მოუწია ქვეყანას როგორც  

ხორეზმელებთან, ისე მონღოლებთან დაპირისპირება?  

 

ა) ლაშა-გიორგის; 

ბ) დავით ულუს; 

გ) რუსუდანის; 

დ) გიორგი ბრწყინვალეს. 

 

 

 

 

 



22 

 

(1) 20. რომელი მსჯელობაა მართებული დავით VI ნარინის შესახებ?  

 

ა) მონღოლთა ყაენმა სრულიად საქართველოს მეფედ დაამტკიცა, ხოლო დავით VII ულუ მას 

დაუმორჩილა, როგორც უმცროსი თანამმართველი; 

ბ) თავდაპირველად დავით VII ულუსთან ერთად მართავდა საქართველოს სამეფოს, საბოლოოდ კი 

დასავლეთ საქართველოში დამკვიდრდა დამოუკიდებელ მმართველად;  

გ) დაამყარა სამოკავშირეო ურთიერთობები რუმისა და ეგვიპტის სულთნებთან და მათი დახმარებით 

საქართველოში მონღოლთა ასწლოვანი ბატონობა დაასრულა; 

დ) როგორც მონღოლთა ვასალი მონაწილეობდა დიდი ყაენის მიერ წამოწყებულ ლაშქრობებში, 

დაიღუპა ერთ-ერთი ასეთი ლაშქრობისას სირიაში. 

(1) 21. მონღოლთა დაპყრობების შედეგად წარმოქმნილი რომელი სახელმწიფოები იბრძოდნენ სამხრეთ 

კავკასიაში ბატონობისათვის? 

ა) ილხანთა სახელმწიფო და რუმის სასულთნო; 

ბ) ყუბილაის ულუსი და ოქროს ურდო; 

გ) ოქროს ურდო და ილხანთა სახელმწიფო; 

დ) რუმის სასულთნო და ჩაღათას ულუსი. 



24 

(1) 22. რომელი ინფორმაციაა  მართებული XVI-XVII საუკუნეებში დასავლეთ საქართველოში შექმნილი 

ვითარების შესახებ? 

ა) განსაკუთრებით დიდ მასშტაბებს მიაღწია „ტყვეთა სყიდვამ“, ანუ ადამიანებით ვაჭრობამ, რომლის 

წინააღმდეგ ბრძოლაც რთული აღმოჩნდა; 

ბ) დაიწყო „ლეკიანობა“, რომელიც თავდაპირველად მხოლოდ იმერეთს ეხებოდა, მოგვიანებით კი 

სამეგრელოსა და გურიაზეც გავრცელდა; 

გ) მძიმე სოციალურმა ვითარებამ „გლეხთა ომი“ გამოიწვია, რითაც დამპყრობლებმა ისარგებლეს და 

რამდენიმე სამთავრო გააუქმეს; 

დ) არასტაბილურმა პოლიტიკურმა და ეკონომიკურმა ვითარებამ მოსახლეობის მეზობელ სამეფოებში 

მასობრივი მიგრაცია, ანუ „მყრელობა“ გამოიწვია. 

(1) 23. რომელი მსჯელობაა მართებული გერმანიაში პროტესტანტული რეფორმაციის შესახებ?  

 

ა) პროტესტანტულ რეფორმაციას მხარი მხოლოდ გლეხობამ დაუჭირა, ხოლო გერმანული 

არისტოკრატია და ქალაქის მოსახლეობა კათოლიკობის ერთგული დარჩა; 

ბ) ჰაბსბურგთა დინასტიის წარმომადგენლებმა უარი თქვეს პროტესტანტობის მიღებაზე, რასაც ამ 

საგვარეულოს დამხობა მოჰყვა, ხოლო გერმანიის იმპერატორობა ჰოჰენცოლერნთა ხელში გადავიდა;  

გ) პროტესტანტულმა რეფორმაციამ საღვთო რომის იმპერიის ორ ნაწილად გაყოფა გამოიწვია, 

სამხრეთში პროტესტანტული ავსტრია წარმოიქმნა, ხოლო ჩრდილოეთში კათოლიკური პრუსია; 

დ) პროტესტანტულ რეფორმაციას გერმანელ დიდებულთა ნაწილმაც დაუჭირა მხარი, ხოლო საღვთო 

რომის იმპერატორის მცდელობა, აღმოეფხვრა პროტესტანტობა, წარუმატებლად დასრულდა. 

(1) 24. სად მოღვაწეობდა ჟან კალვინი? 

ა) შვეიცარიაში; 

ბ) პოლონეთში; 

გ) ესპანეთში; 

დ) დანიაში. 

(1) 25. რომელი ფაქტი უკავშირდება ინგლისის მეფე ჯეიმზ I-ის მმართველობის პერიოდს?  

 

ა) ჩრდილოეთ ამერიკაში ინგლისური კოლონიების დაარსება; 

ბ) საფრანგეთის დამარცხება ოცდაათწლიან ომში; 

გ) ანგლიკანური ეკლესიის შექმნა; 

დ) სამოქალაქო ომის დაწყება. 

(1) 26. რომელი მსჯელობაა მართებული XVII საუკუნის პირველ ნახევარში საფრანგეთში შექმნილი 

მდგომარეობის შესახებ? 

ა) კარდინალ რიშელიეს მიერ გატარებული ღონისძიებების შედეგად საფრანგეთში ცენტრალური 

ხელისუფლება გაძლიერდა; 

ბ) ვალუების დინასტიის შეწყვეტის შემდეგ ინგლისის მეფემ საფრანგეთის ტახტზეც განაცხადა 

პრეტენზია, დაიწყო ასწლიანი ომი ინგლისელებსა და ფრანგებს შორის; 

გ) ჰუგენოტებმა ადმირალ კოლინის მეთაურობით საბოლოო გამარჯვება მოიპოვეს საფრანგეთში 

მიმდინარე სამოქალაქო ომში; 

დ) შვიდწლიან ომში მოპოვებული გამარჯვების შემდეგ საფრანგეთი ევროპის უძლიერეს სახელმწიფოდ 

გადაიქცა. 

(1) 27. ვინ არის ავტორი თხზულებისა „აღწერა სამეფოსა საქართველოისა“? 

ა) პლატონ იოსელიანი; 

ბ) ვახუშტი ბატონიშვილი; 

გ) ბერი ეგნატაშვილი; 

დ) იოანე ბაგრატიონი. 

(1) 28. ვინ იყო XIX საუკუნის I ნახევარში საქართველოში მოღვაწე პავლე ციციანოვი?  

 

ა) სინოდის მიერ გამოგზავნილი ეგზარქოსი; 

ბ) იმპერატორის მიერ დანიშნული მთავარმართებელი; 

გ) სამხარეო სათათბიროს თავმჯდომარე;  

დ) თავადაზნაურთა მიერ არჩეული წინამძღოლი. 

(1) 29. რომელი მსჯელობაა მართებული 1807 წელს დადებული ტილზიტის ზავის შესახებ? 

ა) შვედეთი დათანხმდა ფრანკფურტის კავშირის შექმნას და უარი განაცხადა მის მიმართ ყოველგვარ 

პრეტენზიაზე; 

ბ) ინგლისმა აღიარა ეგვიპტეში საფრანგეთის პროტექტორატის დამყარება; 

გ) რუსეთმა ცნო ევროპაში მომხდარი პოლიტიკური ცვლილებები და საფრანგეთის მოკავშირე გახდა; 

დ) ავსტრიამ დათმო ვენეციის რესპუბლიკა და იკისრა კონტრიბუციის გადახდა. 

(1) 30. რომელი ინფორმაციაა მართებული ალექსანდრე ბატონიშვილის შესახებ?  

 

ა) ქართლ-კახეთის უკანასკნელმა მეფემ ანდერძით ის მემკვიდრედ გამოაცხადა; 

ბ) მოსკოვში გადასახლებულმა საფუძველი ჩაუყარა ქართველთა სათვისტომოს; 

გ) აქტიურად იბრძოდა რუსული მმართველობის წინააღმდეგ; 

დ) სამშობლოდან გადახვეწილი ბერად აღიკვეცა ათონის ივერთა მონასტერში. 

(1) 31. რუსეთის რომელმა იმპერატორმა გაატარა: სასამართლო, საქალაქო მმართველობის და კიდევ 

რამდენიმე სხვა რეფორმა XIX საუკუნის 60-70-იან წლებში?  

 

ა) ნიკოლოზ I-მა;  

ბ) ალექსანდრე II-მ; 

გ) პავლე I-მა; 

დ) ალექსანდრე III-მ. 

(1) 32. რომელი ინფორმაციაა მართებული კავკასიის ფრონტზე 1914 წლის ბოლოს  განვითარებული 

მოვლენების შესახებ?  

 

ა) დაიწყო ბრძოლა სარიყამიშთან; 

ბ) ალექსანდროპოლი ალყაში მოექცა; 

გ) დესანტმა სოხუმს შეუტია; 

დ) დაეცა ქალაქი ტრაპიზონი.  

(1) 33. რომელი ინფორმაციაა მართებული სტალინგრადის ბრძოლის შესახებ? 

ა) მკაცრმა ზამთარმა შეუძლებელი გახადა სამხედრო ოპერაციების ჩატარება და საბრძოლო 

მოქმედებები დროებით შეჩერდა; 

ბ) გერმანული ავიაციის მასიურმა საჰაერო იერიშებმა საბჭოთა ჯარების დემორალიზაცია და 

სტალინგრადის დაცემა გამოიწვია; 

გ) საბჭოთა ჯარმა მოკავშირეთა არმიებთან ერთად შეძლო  ქალაქიდან  გერმანული სამხედრო 

შენაერთების განდევნა, რამაც გარდატეხა შეიტანა ომის მსვლელობაში; 

დ) აღმოსავლეთის ფრონტზე გამართული ერთ-ერთი ყველაზე მასშტაბური ბრძოლა იყო, სადაც 

ვერმახტი დამარცხდა. 

(1) 34. რომელი ინფორმაციაა მართებული აფრიკის დეკოლონიზაციის შესახებ?  

 

ა) ალჟირის ხანგრძლივი ბრძოლა საფრანგეთის წინააღმდეგ დამოუკიდებლობის მოპოვებით 

დასრულდა;  

ბ) პორტუგალიამ  სამხრეთ აფრიკის დამოუკიდებლობა ცნო, თუმცა მასზე პროტექტორატი დააწესა; 

გ) დამარცხებული გერმანია იძულებული გახდა ეთიოპიისთვის დამოუკიდებლობა მიენიჭებინა;  

დ) გაეროში მიღებული დადგენილების მიხედვით ესპანეთმა ეგვიპტეზე პროტექტორატი დათმო. 

(1) 35. რატომ იყო მნიშვნელოვანი საბჭოთა კავშირის მიერ ჰელსინკის აქტის ხელმოწერა? 

ა)  ნატოს, როგორც სამხედრო-პოლიტიკურ კავშირს, უფლება მიეცა გაეკონტროლებინა საბჭოთა  

ბირთვული შეიარაღების წარმოება; 

ბ) შეიქმნა საერთაშორისო საფინანსო ორგანიზაცია, რომელიც მეთვალყურეობას უწევდა  „ვარშავის 

პაქტის“ სახელმწიფოების ფინანსურ ოპერაციებს; 

გ) დასავლეთს საშუალება მიეცა გავლენა მოეხდინა სოციალისტური ბლოკის ქვეყნებზე ადამიანის 

უფლებათა დაცვის თვალსაზრისით; 

დ) ჩამოყალიბდა საერთაშორისო „სამშვიდობო ლეგიონები“, რომლებშიც ორივე ბანაკის  სამხედრო 

პირები იღებდნენ მონაწილეობას. 

 რუკა და კითხვები იხილეთ შემდეგ გვერდებზე 

ინსტრუქცია დავალებისათვის № 36. 

დავალებაში მოცემულია რუკა, რომელსაც ახლავს ექვსი კითხვა. თითოეულ კითხვაზე მოცემულია 

ოთხი სავარაუდო პასუხი. მათგან მხოლოდ ერთია სწორი. თქვენ მიერ არჩეული პასუხის მონიშვნის 

ერთადერთი გზა პასუხების ფურცელზე სათანადო უჯრაში X ნიშნის დასმაა. არც ერთი სხვა აღნიშვნა, 

ჰორიზონტალური თუ ვერტიკალური ხაზები, შემოხაზვა და ა.შ. ელექტრონული პროგრამის მიერ არ 

აღიქმება. თუ გსურთ პასუხების ფურცელზე მონიშნული პასუხის გადასწორება, მთლიანად 

გააფერადეთ უჯრა, რომელშიც დასვით X ნიშანი და შემდეგ მონიშნეთ პასუხის ახალი ვარიანტი 

(დასვით X ნიშანი ახალ უჯრაში). შეუძლებელია, ხელმეორედ აირჩიოთ ის პასუხი, რომელიც 

გადაასწორეთ. თითოეული კითხვა 1 ქულით ფასდება. დავალების მაქსიმალური ქულაა - 6. 

          კითხვები იხილეთ შემდეგ გვერდზე                               გადასვლა კითხვებზე:   1   2   3   4    5    6         

(1) 36.1. საქართველოს რომელი მეფის მმართველობის პერიოდი არის ასახული რუკაზე? 

ა) დავით აღმაშენებლის; 

ბ) თამარის; 

გ) გიორგი ბრწყინვალეს; 

დ) რუსუდანის. 

დაბრუნება რუკაზე   

(1) 36.2. რა ეწოდებოდა ლურჯი ფერით აღნიშნულ სახელმწიფოს, რომლის ჯარიც საქართველოს 

ლაშქარმა დაამარცხა? 

 

ა) ფატიმიანთა სასულთნო; 

ბ) რუმის სასულთნო; 

გ) ოსმალეთის იმპერია; 

დ) ბიზანტიის იმპერია. 

 

 

 

 

დაბრუნება რუკაზე 

(1) 36.3. რუკის მიხედვით, რომელი სახელმწიფოს დაარსებაში მიიღო მონაწილეობა საქართველოს 

ლაშქარმა? 

ა) კილიკიის სომეხთა სამეფოს; 

ბ) ნიკეის იმპერიის; 

გ) პონტოს სამეფოს; 

დ) ტრაპიზონის იმპერიის. 

დაბრუნება რუკაზე

(1) 36.4. რუკის მიხედვით, რომელი ტომი არ იყო  საქართველოზე დამოკიდებული? 

ა) ლეკების; 

ბ) ოსების; 

გ) დურძუკების; 

დ) ყივჩაყების. 

დაბრუნება რუკაზე

(1) 36.5. რუკის მიხედვით, ვასალური პოლიტიკური ერთეულების ტერიტორიაზე მდებარე რომელი 

ქალაქი აიღო საქართველოს ჯარმა? 

ა) არჭეში; 

ბ) ხლათი; 

გ) ერზინკა; 

დ) განძა. 

დაბრუნება რუკაზე

(1) 36.6. რუკის მიხედვით, რომელი ქალაქის აღებით დასრულდა თბილისიდან წამოწყებული ბოლო 

ლაშქრობა? 

ა) სინოპის; 

ბ) გორგანის; 

გ) არდებილის; 

დ) მარაღის. 

დაბრუნება რუკაზე

ინსტრუქცია დავალებებისათვის № 37. ყურადღებით წაიკითხეთ დავალება და უპასუხეთ დასმულ კითხვებს. 

37.1 კითხვაზე უპასუხეთ კონკრეტულად მოთხოვნილი მიზეზი ან შედეგი. ზოგადი ხასიათის მიზეზისა და 

შედეგის დასახელება არ შეფასდება. ამასთანავე, პასუხი არ უნდა შეიცავდეს ფაქტობრივ შეცდომას.  

37.2 და 37.3 დავალებები შეფასდება მხოლოდ იმ შემთხვევაში, თუ პასუხებს ახლავს ლოგიკური არგუმენტები, 

რომლებიც არ შეიცავს ფაქტობრივ შეცდომას. მხოლოდ დასახელება, არგუმენტის გარეშე, არ ფასდება. 

37.4 დავალება არ შეფასდება შემდეგ შემთხვევებში: ა) მოტანილია მხოლოდ ანალოგია და არ არის 

დასასაბუთებლად მოტანილი ფაქტები; ბ) მოტანილია ფაქტები ანალოგიის დასასაბუთებლად, მაგრამ არ არის 

დასახელებული თავად ანალოგია; გ) დასახელებული ანალოგია და დასასაბუთებლად მოტანილი ფაქტები 

ურთიერთშეუსაბამოა. 

დავალების მაქსიმალური ქულაა - 5. 

დავალება 37. 

800 წელს ფრანკთა მეფე კარლოსი იმპერატორად ეკურთხა. 

კითხვები: 

(1) 37.1. დაასახელეთ ამ გადაწყვეტილების ერთი კონკრეტული პოლიტიკური მიზეზი. 

(1) 37.2. ვისთვის იქნებოდა ეს გადაწყვეტილება დადებითი შედეგის მომტანი, გარდა კარლოსისა და 

მისი ვასალებისა? აუცილებლად მოიტანეთ არგუმენტი თქვენი მოსაზრების განსამტკიცებლად. 

(1) 37.3. ვისთვის იქნებოდა ეს გადაწყვეტილება უარყოფითი შედეგის მომტანი, გარდა კარლოსისა და 

მისი ვასალების პირადი მოწინააღმდეგეებისა? აუცილებლად მოიტანეთ არგუმენტი თქვენი 

მოსაზრების განსამტკიცებლად. 

(2) 37.4. დაასახელეთ ანალოგიური მოვლენა X საუკუნის ევროპაში. მოიტანეთ ორი არგუმენტი ამ 

ანალოგიის დასადასტურებლად. 

ინსტრუქცია დავალებისათვის №38. 

ყურადღებით წაიკითხეთ ქვემოთ მოყვანილი ისტორიული დოკუმენტი, გაიაზრეთ ტექსტი 

და უპასუხეთ კითხვებს. პასუხები ჩაწერეთ პასუხების ფურცლის შესაბამის ადგილას. 

დავალების მაქსიმალური ქულაა 14. 

 ისტორიული დოკუმენტი და კითხვები იხილეთ შემდეგ გვერდებზე

  ნაწყვეტი გიულდენშტედტის თხზულებიდან 

1771 წლის 9 ოქტომბერს დუშეთის რაიონის მმარ-

თველი თავადი ქაიხოსრო ჩოლოყაშვილი, დაახლოებ-

ით 800 კაციანი რაზმით, გაემართა დუშეთიდან მცხე-

თის ტაძრისკენ, სადაც არაგვი ერთვის მტკვარს და სა-

დაც მეფის რაზმები იყო თავმოყრილი. გავყევი თავადს. 

მცხეთის ტაძარი ცნობილია მეფეთა მრავალი სამარხით, 

რომლებიც მე დავათვალიერე. მეფე მოვიდა ბანაკში თა-

ვისი ამალით და მეორე დღეს დამინიშნა მე ოფიციალუ-

რი აუდიენცია. მან გამოთქვა დიდი კმაყოფილება ჩემი 

მოსვლის გამო და დამპირდა ყოველგვარ დახმარებას. ეს 

დაპირება მე ამომწურავად გამოვიყენე. მან ნება დამრ-

თო გავყოლოდი მას და მის რაზმს. ლაშქარმა გაიარა მტ-

კვრის გასწვრივ დაახლოებით 120 ვერსი თურქულ ქალ-

აქ ხერთვისამდე, რომელსაც ლაშქარი თავს დაესხა და 

დაარბია. შემდეგ მეფე დაბრუნდა თბილისში.  

გადასვლა კითხვებზე:   1   2   3   4    5    6    7    8    9    10     

15 ნოემბერს მეფემ მიმიწვია და მელაპარაკა ძალიან 

თავაზიანად ჩემს გეგმებსა და მიზნებზე, თავისი  ქვეყნ-

ის მდგომარეობის შესახებ, პრუსიის ომზე და ა.შ. იგი 

დამპირდა, ნება დაერთო მემოგზაურა ქვეყანაში, სადაც 

მოვისურვებდი. დამეთვალიერებინა და შემესწავლა ყვ-

ელაფერი. მეტწილად ვხვდებოდი მასთან პატრიარქ ან-

ტონს. იგი ახლდა მეფეს მაშინაც, როდესაც  პატივი და-

მდო მეფემ და მესტუმრა, რათა ენახა ჩემი კოლექციები. 

დავათვალიერე აქაური მარილსახდელი ქარხანა. 

მაჩვენეს ზარაფხანის მოწყობილობა. სულ ახლოს 

ქალაქთან, დაახლოებით ას ნაბიჯზე მტკვრის მარჯვენა 

ნაპირიდან, გამოდის თბილი გოგირდის წყაროები და 

მიემართებიან აბანოს ხუთი შენობისკენ. თბილისის 

მცხოვრებნი იყენებენ მას მხოლოდ ტანის დასაბანად და 

სარეცხის გასარეცხად. მე პირველად შემოვიღე მისი 

სამედიცინო თვალსაზრისით გამოყენება. 

ტექსტის გაგრძელება იხილეთ შემდეგ გვერდზე 

30 დეკემბერს მინახულა განჯის ხანმა. მოვიდა ცო-

ტა თოვლი. მეფე მიგზავნიდა მინერალებს. იმედი მაქვს 

თავად დავათვალიერებ იმ ადგილებს, სადაც ამ მინე-

რალებს პოულობენ, ამიტომ მათ აღწერას გადავდებ. 

1 იანვარს იყო დიდი სადღესასწაულო განწყობა. გა-

მოვცხადდი მეფესთან, რომელმაც წარუდგინა ჩემი თა-

ვი თავის მეუღლეს, თავის დედას, რომელმაც ცოტა ხნის 

წინ, როდესაც დაემართა პლევრიტი, ისარგებლა ჩემი 

რჩევით. 2 თებერვალს მეფემ შემომთავაზა გავყოლოდი 

მას კახეთში. რამდენიმე დღის უკან მომხდარმა 

შემთხვევამ დამანახა, რომ ჩემი მცირერიცხოვანი 

კაზაკები არ იყვნენ საკმაო საფარი ლეკთა თავდასხმის 

წინააღმდეგ, რადგან რუსეთის საქმეების რწმუნებულს, 

თავის კაზაკთა მცირე დაცვასთან ერთად, თბილისიდან 

7 ვერსზე თავს დაესხნენ ლეკები. დაკარგა ხალხი და 

ტვირთმზიდავი ცხენები.  

გადასვლა კითხვებზე:   1   2   3   4    5    6    7    8    9    10    

განჯის ხანი, რომელიც შინ გაემგზავრა 16 თებერ-

ვალს, მანამდე რამდენჯერმე მესტუმრა მე. მიმიპატიჟა 

თავისთან სუფრაზე და დამპირდა დახმარებას ყველა-

ფერში. აქაური წესის მიხედვით მე მას ვუძღვენი საჩუქ-

რები. 18 თებერვალს დავათვალიერე თოფისწამლის ფა-

ბრიკა. 21 თებერვალს მთელ თბილისს სამჯერ ამცნეს 

საყვირით მეფის გამგზავრება. რადგან იმედი მქონდა, 

რომ რამდენიმე კვირაში დავბრუნდებოდი, ამიტომ და-

ვტოვე ჩემი კოლექციები, ქაღალდები და ნივთები სტუ-

დენტ ზრიაკოვსკის მეთვალყურეობით, რომელსაც უნ-

და შეეგროვებინა მცენარეები და მწერები. ლეკების 

თარეშის გამო ყველაფერი გაუბედურებულია. 

ამიტომაცაა მიტოვებული ხაშმის ციხე. მის ახლოს 

დიდი ფართობის მოსარწყავად დაუწყიათ არხის 

გაყვანა, მაგრამ დამთავრება ვერ მოუხერხებიათ. 

(იოჰან გიულდენშტედტი „მოგზაურობა საქართველოში“. გერმანული ტექსტი 

ქართული თარგმანითურთ გამოსცა და გამოკვლევა დაურთო გ. გელაშვილმა).  

კითხვები იხილეთ შემდეგ გვერდზე

კითხვები: 

(1) 38.1 დაასახელეთ კონკრეტული მეფე, ვისთანაც ურთიერთობა ჰქონდა დოკუმენტის ავტორს. 

(1) 38.2 სრულად ჩამოთვალეთ, რა სახის სამრეწველო ობიექტები მოინახულა დოკუმენტის ავტორმა? 

(1) 38.3 წყაროში არსებული რა ინფორმაცია ადასტურებს, რომ მეფე გარკვეული იყო ევროპაში არსებულ 

ვითარებაში? 

(1) 38.4 დოკუმენტის მიხედვით, რა ადასტურებს, რომ მეფეს ურთიერთობა ჰქონდა სამხრეთ კავკასიაში 

არსებულ სხვა პოლიტიკურ ერთეულებთან? 

(1) 38.5 წყაროში არსებული რა ინფორმაცია ადასტურებს, რომ სამეფოში ცდილობდნენ ეზრუნათ 

სოფლის მეურნეობის განვითარებაზე? 

(1) 38.6 თქვენი აზრით, რატომ უწოდებს ავტორი ხერთვისს „თურქულ ქალაქს“? 

გადასვლა დოკუმენტის ტექსტის 1-ლ გვერდზე   

გადასვლა დოკუმენტის ტექსტის მე-2 გვერდზე 

(2) 38.7 დოკუმენტში არსებული ინფორმაციიდან გამომდინარე, მოიტანეთ ორი არგუმენტი იმის 

დასადასტურებლად, რომ ავტორის მიერ დასახელებულ „მცხეთის ტაძარში“ იგულისხმება 

სვეტიცხოველი? 

(2) 38.8 დოკუმენტის მიხედვით, რის აღწერაზე თქვა უარი დოკუმენტის ავტორმა და რატომ? 

(2) 38.9 დოკუმენტის მიხედვით, ვის ხვდებოდა ავტორი ყველაზე ხშირად მეფესთან და, თქვენი აზრით, 

რა იყო მეფის ამ პიროვნებასთან სიახლოვის მიზეზი? 

(2) 38.10 დოკუმენტის მიხედვით, ვინ შედიოდნენ ავტორის ამალაში სტუდენტის გარდა და რომელი 

სახელმწიფოს სამხედრო სამსახურში იყვნენ ისინი? 

გადასვლა დოკუმენტის ტექსტის 1-ლ გვერდზე   

გადასვლა დოკუმენტის ტექსტის მე-2 გვერდზე 

